
Ro-radh

Anns an aonad seo, bidh thu a’ freagairt cheistean agus a’ beachdachadh air na
puingean a leanas anns gach caibideil:

@
there!
suidheachadh

Beachdachadh

cuspair

Aig deireadh an aonaid seo, bidh thu a’ sgriobhadh leirmheas air an sgeulachd.
Bheir na freagairtean a sgriobhas tu airson gach caibideil taic dhut ann a bhith a’
sgriobhadh an leéirmheis seo. Mar sin, tha e glé chudromach gum bi na ceistean seo
air an deagh fhreagairt.

Bhiodh e feumail nam biodh tu a” sgriobhadh gearr-chunntas airson gach caibideil.
Cumaibh notaichean air feartan sonraichte na sgeoil a ghlac d’ aire, mar eisimpleir:

Sgriobhadair a’ cleachdadh Beurla — “Abair thusa icing on the cake”. (td 13)
lomhaighean laidir, “Man bucas orainsearan a thuit air a chliathaich”. (td 13)
Comhradh — torr fealla-dha. Beurla/Gaidhlig. Daimhean. Airgead.




Toiseach toiseachaidh...

Anns a’ chiad chaibideil tha sinn air ar tilgeil a-steach gu da shuidheachadh a thug
buaidh mhor air Alba.

Bhiodh e feumail beagan eolais a chur orra sin combhla ris an tidsear ro-laimh
airson deagh thuigse fhaighinn air an eachdraidh agus air tachartasan a th” air an
ainmeachadh san leabhar.

1. Déan Obair A no Obair B
Obair A

i. Ag obair ann an caraidean, deanaibh rannsachadh air mor-thubaist Piper Alpha.

i.  Carson a bha obair na h-ola cho cudromach do shluagh agus do eaconamaidh
nan Gaidheal?

iii.  Obraich comhla ri sgoilearan eile a thagh Obair A agus deanaibh coimeas air na
fhuair gach caraid a-mach. Cuidichidh an tidseir sibh.

iv.  Déanaibh taisbeanadh don chlas air fad leis an fhiosrachadh agaibh.

Obair B

i Ag obair ann an caraidean, déanaibh rannsachadh air na Klondykers.

i.  Déan obair abhaiad a’ deanamh? Co as a thainig iad? Cait an robh iad ag obair?

iii.  Obraich comhla ri sgoilearan eile a thagh obair B agus deanaibh coimeas air na
fhuair sibh a-mach.

iv.  Déanaibh taisbeanadh don chlas air fad leis an fhiosrachadh agaibh.

Nuair a tha sibh ag eisteachd ris na buidhnean eile, déanaibh notaichean agus
faodaidh sibh ceistean fhaighneachd nuair a tha iad deiseil.




“Coltach ri sparkler, tha an rig na theine.

Tha na casan aige daddy-long-legs lubte.”
Caibideil 1

Caractar: Domhnall

1.  Aigtoiseach an leabhair, tha e mar gun robh an leughadair am broinn inntinn
Dhombhnaill. Tha an t-lughdar a’ cleachdadh sgilean sgriobhaidh airson seo a
shoilleireachadh dhuinn. De a’ bhuaidh a tha seo a’ toirt air na faireachdainnean
agad? Dh’fhaodadh tu bualadh air structar seantans agus eile.

2. Dé chanadh tu mu staid inntinn Dhomhnaill? (td 11-13)

3. Ciamar atha thu a’ faireachdainn mu Dhomhnall agus an seorsa duine a th’ ann?

Caractar: Teaghlach Dhomhnaill
4. Tha teaghlach Dhomhnaill aig cridhe na sgeoil. Dé an t-edlas a tha againn orra seo?

a) Domhnall.

b) lain.

¢) Mathair Dhomhnaill.

d) Athair Dhomhnaill.

e) Leanne; Bean Dhomhnaill.

Canan
5. Taghiomhaigh as a’ chiad chaibideil a tha air leth eifeachdach, nad bheachd-sa.

Minich mar a tha an iomhaigh sin a’ cur ris an sgeulachd.

6.  Tro chaibideil a h-aon, dh’atharraich an suidheachadh gu math luath bho
shuidheachadh uabhasach gu bhith aig fois aig an taigh.

Dé a’ bhuaidh a tha aig taghadh-facail an ughdair?

“oidhche dhiabhalt, carson nach robh an aimsir nas fhearr?”
“aon latha citin.”

7. Bho fhior thoiseach an leabhair, tha an t-Ughdar a’ cleachdadh dualchainnt, mar
eisimpleir, air td 11:

“An ath mhionaid bha an talamh a’ critheadaich man ceidse pioghaid.”

Nad bheachd-sa, carson a tha an t-Ughdar a’ deanamh seo, agus deé a’ bhuaidh a th’
aig air an teacsa?

8. Aigamannan, tha an sgriobhadair a’ cleachdadh facail Bheurla, mar eisimpleir
airtd 12:
“Dé an seorsa roghainn a tha seo? The Devil and the deep blue sea.”

Nad bheachd-sa, carson a tha seo iomchaidh (no mi-iomchaidh)? Thoir adhbharan
airson do bheachd.

9.  Am measg nam faclan Beurla a tha an t-ughdar a’ cleachdadh, chi sinn an leithid
“compensation”, “investigation” agus “inquest”.
Carson a tha t-ughdar air na faclan seo a chleachdadh ann am Beurla seach
Gaidhlig, agus dé tha seo ag innse dhuinn mu dheidhinn suidheachadh

Dhomhnaill?

W

Plot
Leugh an gearr-chunntas seo den chiad chaibideil:

“Domhnall air tilleadh beo (direach) a mor-thubaist Piper Alpha. A’ feuchainn ri
diochuimhneachadh le deoch, drogaichean is boireannaich.

lain, brathair Dhomhnaill, dochas a mhathar, air an t-oilthigh fhagail as deidh bas athar.
Domhnall, lain is John D air bat’-iasgaich athair D. is I.

Klondykers “Na bataichean cannery mora Ruiseanach” anns a’ bhagh air toir eisg is airgid.”

A-nis, leugh an gearr-chunntas air duilleag-chuil an leabhair.
Ciamar, agus carson, a tha an da chunntas seo diofraichte?

10. Sgriobh gearr-chunntas air na thachair sa chaibideil seo ach cum an cunntas cho
ghoirid ’s a ghabhas.

Oisean a’ Ghramair

Seo eisimpleirean ainmearan (singilte agus fireann) anns an tuiseal ainmneach bho
chaibideil 1.

an t-abhbhar (f) am biadh (f) am pléana (f)

a) Lorg da eisimpleir eile de ainmearan anns an tuiseal ainmneach (singilte agus fireann).
b) Bruidhnibh mar chlas agus mininchibh an riaghailt airson ainmearan fireann anns
an tuiseal ainmneach.




“Am bagh lan sholas, coltach ri Manhattan.

A h-uile seors’ duine. Frontier town.”

Caibideil 2

Suidheachadh

%™ 1. Thoir gearr-chunntas air a’ choimhearsnachd. Dh’fhaodadh tu bualadh air baile, obair
(laghail is mi-laghail) agus sluagh. (td 24-26)

2. Thaant-ughdar a’ cleachdadh an fhacail “frontier town”. Déan beagan rannsachaidh
air an abairt seo. Nad bheachd-sa, carson a tha e iomchaidh, no mi-iomchaidh, mar
mhineachadh?

3. A’ smaoineachadh mu dheidhinn suidheachadh soisealta, poilitigeach agus
eaconamach air a’ Ghaidhealtachd aig an am seo (deireadh nan 80an). De an
seorsa atharrachaidhean a tha air tachairt agus ciamar a tha an t-ughdar air seo a
shoilleireachadh dhuinn?

“Chaidh am baile a thogail anns an oisean seo.

4. Carson a tha an t-Ughdar ag radh gun robh na Klondykers mar bhaile nuair a bha iad
aig muir?
5. Thaan t-Ughdar a’ déanamh coimeas eadar am “frontier town” agus “Manhattan”.

Carson a tha seo agus dé a’ bhuaidh a bheir e air an leughadair?

Caractar

Jock

6.  Dé an ceangal a bha eadar Jock agus na Ruiseanaich?

7. DethalJock an duil a dhéanamh?

8. Beachdaich air an eadar-dhealachadh eadar na tha Jock a’ deanamh agus na rudan as
fhearr leis a bhith a’ déanamh.

Sergei

9.  “Bha e cho cruaidh ri tairsgeir”. Nad bheachd fhéein, dé an seorsa beatha a tha air a
bhith aig Sergei a dh’fhag e mar seo?

Johan

10. De an obair a bh’ aig Johan?

’»‘f""l Canan

cén 11.  “Bha a’ chuairt air slighe Dhamascuis air a grad-stad an déidh dha aghaidh John D
fhaicinn” (td 30).

De thachair air slighe Dhamascuis (anns a’ Bhioball: Galatianaich 1:11-16) agus dé tha
an seantans seo ag innse dhut mu nadar Jock?

Plot
12. Sgriobh gearr-chunntas air na thachair sa chaibideil seo ach cum an cunntas cho
ghoirid ’s a ghabhas.

Oisean a’ Ghramair
Seo eisimpleirean ainmearan (singilte agus boirenn) anns an tuiseal ainmneach bho
chaibideil 2.

a’ chlann-

t-suaile (b
nighean (b) an t-suaile (b)

a’ mhuir (b)

a) Lorg da eisimpleir eile de ainmearan anns an tuiseal ainmneach (singilte agus boireann).
b) Bruidhnibh mar chlas agus mininchibh an riaghailt airson ainmearan boireannanns an
tuiseal ainmneach.




“Na h-orain a’ ciallachadh rudeigin diofraichte dha gach

duine, gun diofar a bheil iad a’ tuigsinn neo nach eil.

Thuig iad. Gaol. Cianalas. Gaireachdainn. Dachaigh.”
Caibideil 3

;;eno, Canan
- 1. Seall mar a tha an t-ughdar a’ bruidhinn mu gach duine san t-seantans seo agus gam
bogadh san sgeulachd.

2. Aigdeireadh na caibideil (td 40) tha an t-lughdar a’ cleachdadh nam faclan “Gaol.
Cianalas. Gaireachdainn. Dachaigh” Beachdaich air na tha na faclan seo a’
ciallachadh do chanan agus cultar sam bith. Nad bheachd-sa, a bheil cuideam
sonraichte air na faclan seo anns a’ Ghaidhlig?

3. Thaan t-Ughdar a’ criochnachadh na caibideil (td 40) le sreath fhaclan air
loidhnichean fa leth mar a leanas:

“Gaol.

Cianalas.

An cuan.

Gaire.

Dachaigh.

Beatha.”

Carson a tha seo, agus le bhith a’ smaoineachadh mu sgilean sgriobhaidh, dé a’
bhuaidh a th’ aig seo air an leughadair?

canan

Caractar

4.  Tha na caractaran Anna, Hector agus London air nochdadh a-nis. Deé an t-eolas a th’
agad orra sin?

5. Smaoinich air na caractaran Hector agus Jock agus beachdaich air na doighean anns
a bheil iad coltach agus eu-coltach ri chéile.

6. Thaan caractar London a’ nochdadh anns a’ chaibideil seo. Nad bheachd fhein,
carson a tha e a’ nochdadh, co e, agus de a’ phairt a tha aige an seo?

Beachdachadh

7. “Bha e direach a’ tuiteam ann an sgeamaichean, ge bith de dhéanadh e”. (td 37)
Tha am bun-bheachd seo a’ nochdadh iomadh turas san sgeulachd.
Lorg eisimpleirean eile agus beachdaich air mar a tha seo aig cnag na cuise.

Plot
8. Sgriobh gearr-chunntas air na thachair sa chaibideil seo ach cum an cunntas cho
ghoirid ’s a ghabhas.

Oisean a’ Ghramair
Seo eisimpleirean ainmearan (singilte agus fireann) anns an tuiseal thabhartach bho
chaibideil 3.

annsan
anns a’ bhar (f) aig an taigh (f) t-saoghal
mhor (f)

a) Lorg tri eisimpleirean de ainmearan eile anns an tuiseal thabhartach den ghne fhireann.
b) Sgriobh na faclan gu h-ard anns an tuiseal ainmneach.

¢) Minich na riaghailtean airson ainmearan (singilte agus fireann) anns an tuiseal
thabhartach. Faodaidh sibh seo obrachadh a-mach mar chlas.




“Willkommen, bienvenue, welcome!”

Caibideil 4

Cuspair

1. “1989. An ‘Cogadh Fuar’ aig airde. Agus a-mach bho bhaile beag Gaidhealach tha
cabhlach iongantach: ceudan de bhataichean-iasgaich Ruiseanach.” (duilleag-chuil)
Dean beagan rannsachaidh air a’ Chogadh Fhuar. Dé a’ bhuaidh a bhiodh aige air
muinntir na duthcha seo?
Thoir suil air an larach-lin seo:_https://www.bbc.co.uk/newsround/47122488

2. Le bhith a’ smaoineachadh a-rithist air suidheachadh a’ Chogaidh Fhuair, de na
faireachdainnean a bhiodh aig daoine agus iad am measg nan ‘namhaidean’?

3. Anns a’ chaibideil seo, tha daoine a’ feuchainn ri drochaidean a thogail eadar an da
choimhearsnachd; na Ruiseanach is na Gaidheil. Ciamar a tha fios againn air seo?

Caractar

4. Thada chairdeas a’ toiseachadh; eadar Vitali agus Jean; eadar lain and Helena.
Smaoinich mar a tha iad (a) coltach ri cheile agus (b) diofraichte bho cheile.

5. Thasealladh iongantach againn air seomar Vitali. Carson a tha an seomar seo
cho annasach agus carson a ghabh muinntir a’ bhaile iongantas ris?

6.  Thasinn air faicinn gu bheil iomadh caractar ag iarraidh gum bi buannachdan aca
fhein bho na Klondykers. Gu sonraichte, smaoinich air a’ charactar Jean. Dé na
h-amasan a th’ aice airson buannachd fhaighinn bhon chuairt gu bar Vitali?

7. Thasinn air faighinn a-mach gun robh lain air a bhith uair san oilthigh. Carson a tha
muinntir na coimhearsnachd a’ coimhead air ann an doigh eadar-dhealaichte ri linn
seo? Tog fianais bhon teacsa.

8. Thaan t-Ughdar a’ bruidhinn air na Klondykers mar choimhearsnachd. Nad bheachd
fhein, de tha ann an ‘coimhearsnachd’?

Plot
Sgriobh gearr-chunntas air na thachair sa chaibideil seo ach cum an cunntas cho
ghoirid ’s a ghabhas.

Oisean a’ Ghramair
Seo eisimpleirean ainmearan (singilte agus boireann) anns an tuiseal roimhearach bho
chaibideil 4.

air an
slgeulachd (b) anns an doigh (f) air a laimh (f)

a) Feuch ri eisimpleirean eile de dh’'ainmearan anns an tuiseal roimhearach den ghné
fhireann a lorg.

b) Sgriobh na faclan gu h-ard anns an tuiseal ainmneach.

¢) Minich na riaghailtean airson ainmearan (singilte agus fireann) anns an tuiseal
roimhearach. Faodaidh sibh seo obrachadh a-mach mar chlas.




“Seallaidh i dhut man a ni thu spin cycle.”

Caibideil §

Canan

1. Thaan sgriobhadair a’ cleachdadh canan caran mi-mhodhail uaireannan, mar
eisimpleir, “Sliasaidean orra man weight-lifters” (td 68) no “Chord e rium a bhith a
marcadh na te ud” (td 68).

7’

o A bheil thu a’ smaoineachadh gu bheil seo iomchaidh?

o Thoir adhbharan airson do bharail.

o 'S docha gum bi beachdan eadar-dhealaichte aig daoine eile sa chlas. Deanaibh comhradh
air na diofar bheachdan sin.

Cuspair

cuspair 2. Thug na Klondykers buaidh mhor air eaconamaidh na sgire agus mar sin air gach duine san
sgire:

“Bha John a’ smaoineachadh air a’ bhar aige lan Ruiseanach, ag ol agus ag ithe. Na tills a’ dol.
Dh’fheumadh e fridse tr a cheannach airson a’ bhodka a chumail fuar” (d 68).

7

o Smaoinich air an t-seorsa malairt a bha a’ dol air adhart agus a’” bhuaidh a bh’ aig a sin air a
bhaile agus air sgire Ghaidhealach.

o Smaoinich air an t-sannt a dh’adhbharaich e .

o Dean coimeas eadar an suidheachadh seo agus coimhearsnachdan abhaisteach na
Gaidhealtachd anns na deicheadan a bha roimhe far am biodh iad a’ cuideachadh cach a
cheile, agus a’ coimhead a-mach airson math na coimhearsnachd.

o A bheil buaidh eaconamach air an sgire agad fhein a tha a’ nochdadh air sgath ’s
gniomhachas sonraichte bho thall-thairis?

o Beachdaich air cho cudromach ’s a tha seo, agus cuideachd air de cho sgileil, onarach’s a tha e.

Caractar:
Domhnall
3. Coimhead air td 68, “Bha Domhnall a’ bruidhinn...” gu deireadh td 72.
Tha Domhnall lan dheth fhéin.
Dean liosta de ainmearan is buadhairean a tha, nad bheachd-sa, freagarrach air Domhnall
(sliomaire, mar sin air adhart).
4, Nad bheachd-sa, an robh Domhnall riamh mar seo? Minich a’ bhuaidh a thug mor-
thubaist Piper Alpha air.
Nad bheachd fhein, an e leisgeul, no direach mineachadh, no fili ‘s eadar an da chuid
a tha seo airson mar a tha e ga ghitlan fhein? Thoir adhbharan airson do bheachdan.

Sgriobh gearr-chunntas air na thachair sa chaibideil seo ach cum an cunntas cho
ghoirid ’s a ghabhas.

Oisean a’ Ghramair
Seo eisimpleirean ainmearan (singilte agus fireann) anns an tuiseal ghinideach bho chaibideil 5.

muinntir sgiobair

muin buird () a’ bhaile (f) an sgioboa (f)

Feuch ri eisimpleirean eile de dh’ainmearan (singilte agus fireann) anns an tuiseal
ghinideach a lorg.

Minich mar a tha na faclan seo air atharrachadh bhon tuiseal ainmneach.

Minich na riaghailtean airson ainmearan (singilte agus fireann) anns an tuiseal ghinideach.
Faodaidh sibh seo obrachadh a-mach mar chlas.




“’S mathaid a-nochd gu faigh mi mo

Phrince Charming.”

Caibideil 6

Caractar

Helena

1.  Thaa’ chaibideil seo gu ire mhor mu Helena. Thoir gearr-chunntas air a’ chaibideil.
Dean iomradh air:

o Co as a tha Helena?

o Carson a thai air a’ Khlondyker?

o De na faireachdainnean a tha aice?

o Dé an seorsa suidheachaidh a dh’fhag i air a ctlaibh ann am Moscow?
o Deé tha i an duil a dheanamh nuair a thilleas i gu Moscow?

o Dé an seorsa nighinn a th’ innte?

o Am bu toigh leatsa Helena a bhith na bana-charaid dhut?

Plot
2. Sgriobh gearr-chunntas air na thachair anns a’ chaibideil seo ach cum an cunntas cho
ghoirid ’s a ghabhas.

Cuspair

3. Bhon uair sin, tha torr in-imrichean air tighinn don duthaich seo a’ sireadh obair.
Bruidhinnibh sa chlas air carson a tha iad airson tighinn, a’ bhuaidh a th’ aig a seo air
an duthaich agus air na h-in-imrichean fhein.

4.  Sgriobh aiste bheachdail air na buannachdan agus na duilgheadasn a tha an luib a
bhith a’ teicheadh as an duthaich agad fhein gu duthaich eile airson beatha ur.
Faodaidh tu gabhail a-steach Siria agus na Fuadaichean.

cuspair

Oisean a’ Ghramair
Seo eisimpleirean ainmearan (singilte agus boireann) anns an tuiseal ghinideach bho
chaibideil 6.

airson fad na Air sgath
tine mhoir (b) h-oidhche (b) na trafaig (b)

Feuch ri eisimpleirean eile de dh’ainmearan (singilte agus boireann) anns an tuiseal

ghinideach a lorg.

Minich mar a tha na faclan seo air atharrachadh bhon tuiseal ainmneach.
Minich na riaghailtean airson ainmearan (singilte agus boireann) anns an tuiseal
ghinideach. Faodaidh sibh seo obrachadh a-mach mar chlas.




“Dhise ’s e business a bh’ ann, agus’s

e actress mhath a bh’ innte.”
Caibideil i

Caractar

Johan

1. Chunnaic sinn mu thrath réiteachadh eadar daoine air sgath airgead; Domhnall, Jock,
Helena agus a-nis Johan. Ciamar a tha iad sin uile coltach ri chéile?

2. Thaan t-ughdar air an da charactar bhoireann a thoirt gu d’ aire gu ruige seo san
leabhar. Minich mar a tha an dithis sin cho diofraichte bho cheile a thaobh
moraltachd. Cleachd fianais bhon teacsa.

3.  Ged a bha beatha agus suidheachadh Helena duilich, cha deach i chun na h-ire chun
an deach Johan, aig an robh beatha fhurasta an taca rithe. Beachdaich air carson a
bha seo.

Cuspair
4. “Bhaisgith dhan obair seo, a bu lugh’ oirre. Bha i ag iarraidh stad ach bha aon rud a
bha math mu dheidhinn. An t-airgead.” (td 83)

Tagh seantans no dha as a’ chaibideil seo a tha a’ soilleireachadh inntinn
a) Sergei

b) Jock

c)John D.

5. Smaoinich air an daimh a bha eadar Helena agus a mathair agus an doigh anns an
deach Johan agus John D a thogail. An robh speéis aca dha mathair?
6. Smaoinich a-nis air mar a chaidh do thogail fhéin.

A bheil e air buaidh a thoirt ort, no an e na dh’ionnsaicheas tu nad bheatha as
cudromaiche?

Beachdachadh
7. Nad bheachd-sa, dé na ceistean a tha an leabhar a’ togail a thaobh bedshlaint,
malairt agus moraltachd?

8. De nam biodh tu fhein ann an suidheachadh far am feumadh tu rudeigin mi-laghail
no cunnartach a dhéanambh air sgath ’s gun robh feum agad fhéin, no aig
do theaghlach, air airgead?

Déan comhradh ris an tidsear agus cach sa chlas air na diofar smuaintean agus
bheachdan a th’ agaibh air a’ chuspair chonnspaideach seo.

9.  De nadoighean anns a bheil suidheachadh Helena agus suidheachadh Johan coltach
agus eu-coltach?

Plot
10. Sgriobh gearr-chunntas air na thachair sa chaibideil seo ach cum an cunntas cho

ghoirid ’s a ghabhas.

Oisean a’ Ghramair
Seo eisimpleirean ainmearan (iolra, de gach gne) anns an tuiseal ghinideach bho chaibideil 7.

fuaim nan Teas nam

ramh (f) buillean (b)

a) Dé tha thu a’ mothachadh mu ainmnearan iolra anns an tuiseal ghinideach?
b) Minich mar a tha na faclan seo air atharrachadh bhon tuiseal ainmneach.




w Hello
there!

canan

Beachdachadh

“Dh’fhairich e a h-anail blath,
faisg air.”

Caibideil 8

Canan

1. Thaa’ chaibideil seo air a briseadh ann an tri earrainnean. Carson a tha seo

freagarrach?
Plot
2. “Smaoinich Hector air cho furasta ’s a bha e toirt air daoine rudan a dhéanamh nam

biodh faileadhan airgid timcheall orra” (td 110) .

Déan iomradh air suidheachaidhean eile anns an leabhar far a bheil seo fior cuideachd.

w

De tha Hector ag iarraidh air Jock a dheanamh?
4. Sgriobh gearr-chunntas air na thachair sa chaibideil seo ach cum an cunntas cho
ghoirid ’s a ghabhas.

Caractar
Athair lain
5. De thachair do athair lain agus de a’ bhuaidh a thug sin air an sgeulachd?

Helena

6. Deant-eolas ur ath’ agad air Helena a-nis?

7. BhaHelana air a bhith 18 miosan air a’ bhata. Beachdaich air carson a thug e 18
miosan mus tainig luchd-obrach nan Klondykers gu tir sa bhaile.

8.  Tog gu sonraichte air an diofar eadar lain agus Helena. Bha an cothrom aigesan a
dhol dhan oilthigh. Roghnaich e an t-oilthigh fhagail. Bha leisgeul aige gun
do bhasaich athair. Ciamar a tha an da shuidheachadh coltach agus eu-coltach?

9.  De do bheachd air na faireachdainnean a bha aig Helena mu dheidhinn seo, le bhith
a’ smaoineachdh air cho duilich ‘s a bha e dhise a dhol dhan oilthigh.

10. Dé am beachd a bh’ aice air lain, ged a bha i air a taladh thuige ann an doighean
eile? Minich na neartan anns a’ charactar aig lain a bha tarraingeach do Helena.

11.  “Mar as motha a dh’obraicheas mi’s ann as motha a dh’airgead a ni mi, agus gheibh
mi dhachaigh nas luaithe” (td 99)
'S e boireannach dicheallach a th” ann an Helena. Ciamar a tha seo diofraichte bho
a) Jock
b) lain?

Beachdachadh

12. Leugh duilleagan 112-114. Co an caractar as treasa anns a’ chairdeas eadar Helena is
lain. Minich do roghainn.

13. Thaiomadh daimh anns an leabhar a tha neo-ionann a thaobh neart caractar, neart
cumhachd, neart léirsinn agus mar sin air adhart. Tagh eisimpleirean bhon teacsa
agus minich mar a tha iad nan deagh eisimpleirean de neo-ionannachd.

Oisean a’ Ghramair
Le bhith a’ smaoineachadh mun tuiseal ghinideach (iolra, singilte, boireann no fireann)
deé b’ urrainn dhut a radh mu dheidhinn nan co-theacsaichean far an nochd e? Lorg

eisimpleirean ann an caibideil 8 airson do chuideachadh.




m Hello
there!

canan

“Tha 1 fhein is Vitali an sas ann an ... ciamar a chanadh tu

e ... cultural exchange, tha mi smaointinn.”

Caibideil 9

Plot

1. Thaatharrachadh mor air tighinn air an sgeulachd. Tha suidheachaidhean air eirigh a
tha a’ cur dragh air na caractaran. Carson a tha e a’ cur dragh air Domhnall gun robh
silidh Bulgarianach aig a mhac Seumas? (td 119)

2. Beachdaich beagan air buaidh na dighe (deoch) air na caractaran agus mar a bheir e
gu follais droch nadar agus aimhreit.

3. Dean coimeas eadar an dannsa agus seomar Vitali air a’ bhata, far an robh deoch ga
gabhail cuideachd.

4. Beachdaich air John D. Tha eisimpleir an seo air caractar a’ fas, ged nach ann ann an
deagh dhoigh. Fhuair sinn beachd gu math soilleir air gach caractar eile bho thus. An
robh e follaiseach nuair a choinnich sinn ris gur e seo an caractar a bh’ aige? Saoil
carson nach do sheall an t-Ughdar seo dhuinn?

5. Smaoinich air suidheachaidhean eile san t-saoghal far a bheil sgaradh eadar
coimhearsnachdan agus dé na h-adhbharan a th’ air a chul. Sgriobh eisimpleirean.

6.  Sgriobh gearr-chunntas air na thachair sa chaibideil seo ach cum an cunntas cho
ghoirid ’s a ghabhas.

Canan
7. Tha comhradh ga chleachdadh gu h-éifeachdadh air feadh an leabhair. Coimhead air
an earrann (td 125-126):

Tha sin airson nighean fhagail a-muigh air an steap. Bhastair bhig a tha thu ann...Chi sinn.

Seo, gabh deoch.

Cleachd an earrann seo no earrann iomchaidh eile as an leabhar airson beachdachadh,
mar chlas, air mar a tha comhradh eifeachdach airson :

a) buaidh fiorachd a chur ris an sgeulachd

b) leughadh a dhéanamh nas fhasa

c) caractaran a shoilleireachadh dhuinn

d) cagairean innse dhut

e) daimhean fhoillseachadh

f) cul sgeulachd fhoillseachadh

g) sgeulachd a thoirt air adhart

h) comhstri a dhoimhneachadh

Oisean a’ Ghramair
Seall air na h-eisimpleirean bho chaibideil 9 gu h-iseal:

Thaiad ga
dheéanamh...
(td 120)

gan cur fhein
ceart... (td 123)

a) Minich na tha a’ tachairt anns na h-abairtean seo.
b) Minich mar a dh’obraicheadh seo le riochdairean eile.




“Bha 1 daonnan ann.

Cha robh sin ag atharrachadh.”

Caibideil 10

Caractar

1. Carson a thuirt Domhnall “Tha girlfriend ur aig lain” nuair a thuirt e e?

2. Carson nach robh a mhathair direach toilichte leis an daimh eadar lain agus Helena?
3. Deé chanadh tu mun daimh eadar Domhnall is lain?

4.  De chanadh tu mun daimh eadar iad fhein agus am mathair?

Plot

5. Carson a dh’fheumas iad tilleadh gu muir?

6.  Sgriobh gearr-chunntas air na thachair sa chaibideil seo ach cum an cunntas cho
ghoirid ’s a ghabhas.

Oisean a’ Ghramair
Seall air na h-eisimpleirean bho chaibideil 10 gu h-iseal:

...a’ tighinn
air ais nad anam.
(td 140)

...air fhagail na
bhroinn... (td 138)

a) Minich na tha a’ tachairt anns na h-abairtean seo.
b) Minich mar a dh’obraicheadh seo le riochdairean eile.




“ _Ach chan e cail serious a bh’ ann. _

’S e!’S e rud serious a bh’ ann.”

Caibideil 11

Caractar

Dombhnall

1.  Deéthaan seantans “Ach chan e cail serious a bh’ ann” ag innse mu charactar
Dhomhnaill?

2. Dean gearr-chunntas air an dol a-mach air a bheil iad a’ bruidhinn.

Leanne

3. “_Agusdeécho fad’’s a tha an carry-on a’ dol a sheasamh? Thuirte. __ Cho fad’’s a
tha mi ag iarraidh.” (td 156).
a) De an seorsa caractar a th’ ann an Leanne?
b)Carson a tha i a’ laimhseachadh na clis mar a tha i? Beachdaich air na
faireachdainnean aice. Smaoinich air na diofar dhoighean anns a bheil i fhein agus
Domhnall @’ faicinn an t-suidheachaidh aca.
c) A bheil Domhnall direach a’ smaoineachadh air fhein agus a bheil Leanne @’ cur na
faireachdainn aice fhein ro shuidheachadh na cloinne?
d) Carson, nad bheachd fhein, nach tug an t-ughdar a’ chlann a-steach nan
carctaran?

Suidheachadh
4. A’ smaoineachadh air structar an leabhair, carson a tha an darna pios den chaibideil
seo cudromach?

suidheachadh

Plot
5. Sgriobh gearr-chunntas air na thachair sa chaibideil seo ach cum an cunntas cho
ghoirid ’s a ghabhas.

Oisean a’ Ghramair
Tha iomadh eisimpleir den trath chaithte anns an leabhar. Seo tri dhiubh bho chaibideil 11
mar a leanas:

: : Dh’fhairich
dh’fhosgail an ruith Domhnall Domhnall

doras gu bras. :glfl::grfhairis i snaidhm na

stamag.

Nan cleachdadh an t-tUghdar cruth eile airson an tratha chaithte mar a leanas, am
biodh an aon chiall ann? Minich an diofar eadar an da chruth.

i. Bha an doras a’ fosgladh gu bras.
ii. Bha Domhnall @’ ruith a lambh thairis air aghaidh.
iii. Bha Domhnall @’ faireachdainn snaidhm na stamag.

Mura h-eil thu air an leabhar air fad a leughadh fhathast, feumaidh tu a-nis!




“Dh’fhosgail Iain an uinneag: bha an eadhar

blath, ach blas a’ gheamhraidh ann.”

Caibideil 12

Plot
1. Deéan rannsachadh air sgeulachd Ailein Duinn. Eist ris an oran an seo:
https://youtu.be/8LI-7j0Hs9M?si=EQ3gkgXe3c-ql478

2. Thaiomadh eisimpleir de mhanadh no ro-shealladh a’ nochdadh anns a’ chaibideil
seo. Dé th” annta?
Ma choimheadas tu air ais air na caibideilean eile, chi thu tuilleadh eisimpleirean.
3. Sgriobh gearr-chunntas air na thachair sa chaibideil seo ach cum an cunntas cho
ghoirid ’s a ghabhas.

Cuspair
4. “Gaol agus Bas. Cha bhi litreachas ann as an aonais!”

A bheil thu ag aontachadh ris an t-seantans seo?

Beachdaich, agus cleachd fianais bho litreachas eile a tha thu air a leughadh, airson
taic a chur ri do bheachd.

Oisean a’ Ghramair
Seo eisimpleirean den trath theachdail bho chaibideil 12:

Bidhia’ dol Carson a bhios
dhan leabaidh... jad a’ deanamh
(td 165) sin? (td 165)

Ann an co-theacsa na caibideil, minich a’ chiall seo. A bheil e a-mach air rudeigin anns an
am ri teachd, no a bheil ciall eile ann?




“Jock’s Pizzas.”

Caibideil 13

Cuspair

cuspair 1. “Bhathu a’ cur earbsa ann an daoine, uaireannan gun a bhith edlach orra ann
an doigh sam bith. Air neo mar a thoisicheadh tu air rud agus gun fhios agad ciamar
a chuireadh tu stad air; bha na bha an dan dhut a’ dol a thachairt” (td 172).

Co aig a bha an smuain seo? Dé tha an earrann seo ag innse dhuinn mun charactar a
tha ga radh?

“Bha thu a’ cur earbsa ann an daoine, uaireannan gun a bhith eolach orra ann an

doigh sam bith.”
Tagh eisimpleir den seo as an leabhar agus beachdaich air.

'mar a thoisicheadh tu air rud agus gun fhios agad ciamar a chuireadh tu stad air” .

w

Tagh eisimpleir den seo as an leabhar agus beachdaich air.

4, “bha na bha an dan dhut a’ dol a thachairt”.

A bheil thu ag aontachadh ris na briathran seo no a bheil thu den bheachd gu bheil
na roghainnean a tha neach a’ déanamh nam beatha nas cudromaiche?

B “honour among thieves.”

Minich carson a tha an abairt seo iomchaidh ann an suidheachadh an leabhair.

Plot
6.  Sgriobh gearr-chunntas air na thachair sa chaibideil seo ach cim an cunntas cho

ghoirid ’s a ghabhas.

Oisean a’ Ghramair
Seo eisimpleir den trath teachdail bho chaibideil 13 mar a leanas:

idhni Gheibh mi
Dé ni mise? Bruidhnidh ‘
mise ri Sergei. a-mach de

(td 180) (td 180) thachair. (td 180)

Nan cleachadh an t-Ughdar an cruth a leanas airson an trath theachdail, am biodh an aon
chiall ann? Minich an diofar eadar an da chruth.

a) Dé bhios mise a’ déeanamh?
b) Bidh mise a’ bruidhinn ri Sergei.
¢) Bidh mi a’ faighinn a-mach de thachair.

p== A




suidheachadh

“Rinn e fuaim iosal nuair a

bhuail an sgian e.”

Caibideil 14

Suidheachadh
1.  Ged a tha fhios againne far a bheil an sgeulachd steidhichte, cha tug an sgriobhadair
ainm air a’ bhaile no air aite sam bith anns an sgeulachd.

Saoil carson nach do rinn e sin?

Plot
2. Sgriobh gearr-chunntas air na thachair sa chaibideil seo ach cim an cunntas cho
ghoirid ’s a ghabhas.

3. Athaobh a’ phlot, carson a bha e cudromach gun robh tachartas mar bhanais ann?

4.  Leugh duilleagan 203-204.
Dé do bheachd air co rinn e?
Co leis a tha am bata?

Caractar

Vitali

5. Tha ughdarras agus speis aig Vitali bhon da choimhearsnachd; na Ruiseanaich is na
h-Albannaich. Ciamar a choisinn e a chliu?

Jean
6.  Dé an t-atharrachadh a thug Vitali air Jean?

Domhnall & Johan
7. Détha na thachair eatarra ag radh mun deidhinn fhéin mar charactaran?

Oisean a’ Ghramair

Seo eisimpleirean den trath chumhach bho chaibideil 14 mar a leanas:

Ghabhadh e té no Dh'itheadh tu
Chan éisteadh erri dha agus baidhsagal nan

Domhnall (td 182) dhiochuimhnicheadh cuireadh cuideigin fear
e a h-uile cail. (td 183) air do bheulaibh. (td 184)

a) Deé an trath anns a bheil na gniomhairean seo?
o))} Sgriobh eisimpleir no dha den trath seo le gniomhairean eile.

AN—-]




“Na Ruiseanaich ag radh rudeigin mu dheidhinn
electrics agus na locals ag radh nach robh fios

aca air cail.”
Caibideil 15

Caractar

1.  Thaan daimh eadar Helena is lain air gluasad air adhart. Ciamar?

2. Deandaimh atha eadar Johan is John D?

3. Smaoinich air an daimh eadar Helena agus lain agus an daimh eadar am baile agus
na Ruiseanaich. De na doighean anns a bheil iad coltach agus eu-coltach ri cheile?

E Canan

canan 4. Thaan t-uUghdar a’ gluasad bho bhith trom gu bhith aotrom, gu tric san leabhar.

De na cleasan sgriobhaidh a tha e a’ cleachdadh gus sin a thaisbeanadh dhut?

Plot

5. “cha mhor nach robh an seusan seachad, an aimsir direach rud beag ro dhona”
(duilleagan 207-208). Co aige a bha an smuain seo?

6.  Sgriobh gearr-chunntas air na thachair sa chaibideil seo ach cum an cunntas cho
ghoirid ’s a ghabhas.

Cuspair

7. “Tha midireach... chan eil mi smaoineachadh gum bu choir dhuinn a dhol a-mach.
Bha duil agam gu robh sinn deiseil airson na bliadhna sa?
lain, tha fios agad carson a tha sinn a’ dol a-mach: feumaidh sinn John D fhaighinn
air falbh airson treis” (td 218)
Tha Domhnall @’ gabhail brath air lain airson na tha e fhein ag iarraidh fhaighinn. Dé
tha seo ag radh mu charactar
a) Dhomhnaill
b) lain?

8. Carson a tha Domhnall cho cinnteach gum feum e John D a chuideachadh mar seo?
9.  Abheil ceangal aig a seo ri mar a thachair do charaidean ann am Piper Alpha?

10. Deé na faireachdainnean a tha a’ gluasad Dhomhnaill?

11. De tha seo ag radh mu Dhomhnall?

12.  Abbheil e @’ cur feumalachdan John D ro fheumalachdan lain?

13. Tha teannachas air a bhith san leabhar bhon fhior thoiseach, ach a-nis tha an
t-lughdar ga thoirt gu ire nas airde buileach.

Lorg eisimpleirean anns a’ chaibideil seo a tha a’ dusgadh theagamhan AGUS
iomagain annadsa.

[Na diochuimhnich ceist 14 air duilleag 19!]




14. Tha a’ chaibideil a’ criochnachadh leis na facail:
“Cha robh sgeul orra” (td 221).
Seall mar a tha an seantans seo a’ coimhead air ais agus air adhart.

Oisean a’ Ghramair

a) Lorg eisimpleirean de ghniomhairean neo-riaghailteach anns an trath chaithte a nochd
ann an caibideil 15 airson an liosta a leanas:

Abair Faigh
Cluinn Rach
Faic Thig




“Agus seo am pay-day aige.”

Caibideil 16

Caractar

Jock

1.  Gedas eamadan ath’ ann an Jock, tha an t-ughdar a’ toirt oirnn faireachdainn
duilich air a shon. Ciamar a tha e a’ déanamh seo?

2. Nad bheachd-sa, a bheil sgeulachd Jock a’ cur ri éifeachdas na sgeulachd no
a’ deanamh dimeas oirre? Minich carson.

Plot

3. Ciamar a tha thu fhein a’ faireachdainn mun litir a bh” ann am pocaid Jock bho lain?

4. Sgriobh gearr-chunntas air na thachair sa chaibideil seo ach cum an cunntas cho
ghoirid ’s a ghabhas.

Oisean a’ Ghramair

Seo eisimpleirean a nochdas ann an Caibideil 16. Sgriobh an tuiseal anns an do nochd iad
agus minich mar a tha fios agad.

a) Ant-iongnadh (td 223)
b) asa’ bhaile (td 224)
c) torr obrach (td 225)




“Seo a-nis. Safe and sound.”

Caibideil 17

m Canan

canan 1.

“Chuir John D a lamh a-mach gu aon taobh agus dhoirt e na bh’ air fhagail anns a’
chana aige dhan mhuir”.

“Beannachd do Sheonaidh. Beannachd do Dhia an abachaidh” (td 233)

Gu tric, tha cleachdaidhean saobh-chrabhach aig daoine nuair a tha iad ann

an suidheachaidhean cunnartach no nuair a tha iad feumach air cuideachadh. Tha
seoladairean buailteach a bhith a” deanamh rudan mar seo.

An urrainn dhut smaoineachadh air eisimpleirean eile anns an leabhar?

Carson a rinn John D e an-drasta?

Caractar

2.

suidheachadh

“’S e am boireannach ud a shabhail e. Aig Dia a fios dé bha e a’ déanamh

a’ bidsigeadh timcheall mar a bha e.” (td 236)

Tha sinn air iomadh eisimpleir de bhoireannaich laidir fhaicinn; Peigi; Helena;
Leanne; fiu s Johan ann an doigh.

Tagh aon bhoireannach agus cruinnich nas urrainn dhut de fhiosrachadh mu a
deidhinn.

Suidheachadh
3.

a) Dé chanadh tu mun t-suidheachadh anns a bheil Domhnall, lain is John D?
b) Coimhead air an t-seantans “Seo a-nis. Safe and sound” (td 234).
Beachdaich air neart nam briathran seo.

Chaidh Helena a dh’fhaicinn Peigi. Carson? Ciamar a dh’atharraich na smuaintean a
bh’ aig Peigi mu Helena?

5. “Bha aice ri bruidhinn ris cho luath’s a ghabhadh” (td 245)
Carson, nad bheachd-sa, a bha Helena ann a leithid de chabhag a’ dol a bhruidhinn ri
lain?

6.  Sgriobh gearr-chunntas air na thachair sa chaibideil seo ach cum an cunntas cho
ghoirid ’s a ghabhas.

Cuspair

7. “Fuaim nan daoine agus iad a’ sreap a’ bhalla dhathte” (td 246) .
Dé am balla agus carson a bha na bha a’ tachart air leth sonraichte?

8.  Thafios aig Helena gum bi clisean poilitigeach san Ruis ag atharrachadh gu mor. Dé

an diofar a ni seo

a) oirre fhein

b) air na Klondykers
c) air a’ bhaile?

Oisean a’ Ghramair
Seall air na h-eiseimpleirean de ghniomhair neo-riaghailteach seo a nochd anns a’
chaibideil seo. Dé an trath anns a bheil na gniomhairean seo?

gheibheadh (td 233) dh’fheumadh (td 236)
mun deigheadh (td 234) gu faigheadh (td 237)




“Na suidhe man isean mi-churamach ann an

rathad nan laraidhean mora bha tighinn.”

Caibideil 18

Caractar

Leugh @’ chiad earrann (td 248-252).

1. Minich mar a tha na sgeulachdan aig Sergei, Hector agus Jock air tighinn gu co-
dhunadh.

2. Seall mar a tha Domhnall air atharrachadh gu tur.

W Canan

canan 3. “Sinan tréanadh a fhuair e, ‘s mathaid...’s ann as fhearr.” (td 249)
Dé na cleasan sgriobhaidh a tha an t-uUghdar a’ cleachdadh anns an earrainn seo?
Beachdaich air a seo agus minich mar a tha seo eifeachdach nad bheachd-sa.

Suidheachadh
4. “Chitheadh tu solas ann an taigh fit ’s. Taigh beag thall an siud. Cuideigin ag éirigh

airson a chuid bracaist. A’ leughadh paipear-naidheachd. Cuideigin a’ faighinn pog
bho bhean” (td 259).

suidheachadh

Minich carson a tha an earrann seo an seo. Thalla air ais chun a’ chiad chaibideil is
lorg eisimpleir eile far a bheil an sgriobhadair a’ déanamh an aon seorsa rud. Carson
a tha an cleachdadh freagarrach an sin?

Plot
5. Sgriobh gearr-chunntas air na thachair sa chaibideil seo ach cum an cunntas cho
ghoirid ’s a ghabhas.

Oisean a’ Ghramair

Seo eisimpleirean de roimhearan fillte bho chaibideil 20 mar a leanas:

airson a’ an deidh na
chuideachaidh stoirme moire
(td 270) (td 271)

air aghaidh an
uisge (td 217)

a) Am faic sibh patran sam bith anns na faclan a leanas na roimhearan fillte? Feuch am
minich thu na tha a’ tachairt.

AN—-]



“Am bradan a’ snamh a-rithist.”

Caibideil 19

Plot
1. Carson atha na tha a’ tachairt ri lain gu h-araidh duilich?
2. Sgriobh gearr-chunntas air na thachair sa chaibideil seo ach cim an cunntas cho

ghoirid ’s a ghabhas.

Canan

3. Dh’fhairich Domhnall an cuideam os a chionn, ciont, man clach liath gun trocair.”
(td 265).

Dean coimeas eadar an iomhaigheachd anns a’ chaibideil seo agus anns a’ chiad
chaibideil.

Beachdaich air cho soirbheachail/laidir/éifeachdach ’s a tha iad.

Cuspair
4.  Ciamar a tha an cairdeas eadar am baile agus na Ruiseanaich air atharrachadh?

Oisean a’ Ghramair

Seo da eisimpleir roimhearan fillte le riochdair bho chaibideil 19:

na bhroinn 0s an cionn
(td 261) (td 263)

a) Sgriobh na roimhearan fillte gu-ard as aonais riochdairean.
b) Sgriobh na roimhearan fillte gu h-ard leis na roichdairean eile.




Measadh a h-aon Leughadh

Caibideil 20

Bidh am pios-obrach a leanas air\
a chleachdadh mar mheasadh
leughaidh.

Feuch, mar sin, gum bi na
freagairtean agad aig an ire as
airde.

Leugh a’ chaibideil seo agus freagair na ceistean a leanas.
Cleachd fianais bhon chaibideil nad fhreagairtean.

Plot

1. Derinn na Ruiseanaich airson clisean a chur ceart?

2. Sgriobh gearr-chunntas air na thachair sa chaibideil seo ach cum an cunntas cho
ghoirid ’s a ghabhas.

Suidheachadh
3. Minich na doighean anns a bheil tiodhlacadh lain cho Gaidhealach.

Caractar
4. De an naidheachd a thug Helena do Pheigi?
5.  Deaniomradh air mar a tha iad a’ faireachdainn mu dheidhinn a cheile.

Cuspair

cuspair 6.  Thigatharrachadh air an da choimhearsnachd —am baile agus na Ruiseanaich. Seall
mar a tha am nan klondykers seachad.

7. Le seo nad inntinn, beachdaich air a’ chuspair gu bheil Helena trom. Ciamar a tha
seo a’ deanambh atharrachadh aig deireadh na sgeulachd?

Canan

8. Le bhith a’ sgrudadh na caibidil gu leir, minich na cleasan sgriobhaidh a tha an
sgriobhadair a’ cur an ceill. Thoir eisimpleirean is minich mar a tha iad a’ toirt buaidh
air a’ chaibideil agus air an leabhar air fad.

Beachdachadh
9.  “Aira’ chiad latha dhan Dubhlachd, 1989, shoidhnig Gorbachov agus President Bush
pios paipear ag aontachadh gu robh an Cogadh Fuar seachad” (td 273).

Beachdaich air cho cudromach ’s a tha e dhan nobhail gur e suidheachadh
eachdraidheil a bh” ann.




Epilogue

Bidh am pios-obrach a leanas air a chleachdadh mar mheasadh eisteachd.

Feuch, mar sin, gum bi na freagairtean agad aig an ire as airde.

Eist ris a’ chaibideil seo.

Faodaidh tu am faidhle a stad aig am sam bith agus eisteachd ris cho tric’s
a thogras tu.
Freagair na ceistean a leanas.

Suidheachadh
1. Deé an latha air a bheil Peigi a’ cuimhneachadh?
2. Dethaia’ deanamh?

Caractar
3. Ciamar a bha Peigi a’ faireachdainn anns a’ cheathramh paragraf den chaibideil seo?
4.  De b’ adhbhar airson nam faireachdainnean seo?

5. Carson nach robh fios aig Peigi gun robh iad lain agus Helena a’ tighinn?

6.  Carson a thainig iad aig an am ud?

7. Sgriobh gearr-chunntas air na thachair sa chaibideil seo ach cum an cunntas cho
ghoirid ’s a ghabhas.

Cuspair
8. Chan eil sgeul a-nis air Domhnall, Jock, John D, Leanne no duine sam bith eile a bha
anns an leabhar. Minich carson a tha seo freagarrach?

@ Canan
canan S.  Tagh eisimpleirean a tha a’ sealltainn sgilean sgriobhaidh sonraichte a chleachd an
t-Ughdar. Minich carson a tha thu gam meas sin feumail.

Beachdachadh
10. Deé do bheachd air mar a tha an leabhar a’ criochnachadh?

A bheil e soirbheachail no nach eil?

Thoir adhbharan gus taic a chur ri do bheachdan.




2024

Blues

388.344


Feuch aon cheist bhon liosta seo.

Bu choir do fhreagairt a bhith mu 800 facal a dh’fhaid.

1. Sgriobh leirmheas air Na Klondykers le lain F. MacLeoid.
Anns an aiste, dh’fhaodadh tu bualadh air suidheachadh, priomh charactaran, plot,
cuspair(ean), canan, mar a thug iad sin buaidh ort agus rud sam bith eile a tha
freagarrach.

2. Tagh caractar agus seall mar a tha do bharail air/oirre ag atharrachadh tron

sgeulachd.

Cleachd fianais bhon sgeulachd airson seo a dhaingneachadh.

Tagh caractar laidir. Smaoinich air co as a tha an neart aca a’

tighinn? Anann a moraltachd no leirsinn no daingneachd no
ilseachd a tha e a’ tighinn?

2 0uv AW

Seall mar a tha an neart seo a’ cur ri cuspair an leabhair air fad.
7. Minich mar a tha firinn is ficsean air am measgachadh anns Na Klondykers.

Beachdaich air mar a tha seo freagarrach airson nobhail Gaidhlig.

8.  Coimhearsnachd Ghaidhealach san lath” an-diugh.




Measadh a ceithir Labhairt

Obair A

Mus dealaich sinn ris Na Klondykers smaoinich air mar a chord an leabhar riut.

e Abbheil thu riaraichte le deireadh na sgeoil? A bheil e cudromach gu bheil deireadh
toilichte ann?

*  Smaoinich air rudan ura sam bith a dh’ionnsaich thu?
e Antug an sgriobhadair ort smaoineachadh air cuspair sam bith ann an doigh ur?

e Smaoinich air na sgilean sgriobhaidh seo: Canan, Comhradh, Gniomh, Abhachd,
Caractaran, Teannachadh, Cuspair, Suidheachadh, Leirsinneachd, lomhaigheachd.

Cleachd na puingean gu h-ard airson oraid ghoirid ullachadh dhan chlas no dhan

tidsear airson innse mar a chord an leabhar riut. Bu choir dhut bruidhinn airson mu
3-4 mionaidean.

Obair B

Thoir oraid mu aon de na cuspairean a leanas agus, an uair sin, gabh pairt ann an
comhradh mu dheidhinn.

Bidh an deuchainn seo mu shia mionaidean a dh’fhaid.

1. Thaiomadh gniomhachas, laghail is mi-laghail, a’ nochdadh anns Na Klondykers.
Bruidhinn mu ghniomhachas san sgire agad fhein agus thoir iomradh air buaidh a’
ghniomhachais air an sgire agad.

2. “Amadain! Nam faigheadh iad a-mach as a seo, cha deanadh e a leithid a-rithist.”

Inns sgeulachd mu shuidheachadh far an do dh’fhairich thu fhein an dearbh rud seo.

3. Poilitigs san duthaich seo an-drasta.






